
Jákup Olsen áttati
Fyrrverandi býráðslimur, løgtingsmaður og pápi borgarstjóran í Havn er 
farin um tey 80. Dagður verður hildin á Glasir leygardagin

23. apríl fylti Jákup Olsen, 
fyrrverandi løgtingsmaður 
og skúlastjóri í Vági áttati.

Jákup Olsen er av Økrum, 
sonur Jóhonnu Mariu f. 
Midjord av Økrum og Martin 
Karl Olsen úr Vági.

Jákup er giftur Marnu 
f. Holm úr Vági, og tey eiga 
børnini Elsu Mariu Holm 
Olsen, Martin Karl Olsen 
og Anniku Olsen, sum er 
borgarstjór í Havn – sum øll 
búgva í Havn.

Jákup Olsen er útbúgvin 
lærari frá Nørri Nissum 
seminarium í 1962. hann 
starvaðist sum lærari í 
Thgyborøn í 1962-63, í Vági 
1963 - 91. Hann hevur verið 
býráðslimur í Vági frá 1980 
- 200.

Valskeiðið 1994 - 1998 sat 
hann á tingi umboðandi 
Kristiliga Fólkaflokkin í 
Suðuroyar valdømi.

Jákup Olsen varð valdur 
sum umdømisvaldur 
tingmaður, og tað er 
fyrstu ferð í søguni hjá 
Kristiliga Fólkaflokkinum 
– sum fyrr kallaðist 
Framburðsflokkurin, og sum 
Kjartan Mohr stovnaði eftir 
at hann varð valdur á ting í 
1954.

Leygardagin verður 
dagurin hildin á Glasir í 
Havn og hava tey, ið vilja 
heiðra Jákup á degnum 
havt møguleika at tekna seg 
til veitsluna hjá einum av 
børnum hansara.

Hóast Jákup og Marna 
enn hava bústað í Vági, so 
eru tey fyri tað mesta í Havn, 
her tey eisini hava eina íbúð 
– tí sum tey siga, øll børnini 
og abba- og ommubørnini 
eru í Havn, har dóttirin jú 
eisini er borgarstjóri!

Jóna Maria Johansen, 
fødd Samuelsen, ættað 
úr Klaksvík, búsitandi 
í Oyndarfirði andaðist 
28. apríl á Landssjúkra­
húsinum, 60 ára gomul.

Andras Andreassen, 
ættaður av Strondum, 
búsitandi í Tórshavn, 
andaðist á Lands­
sjúkrahúsinum, 
hósdagin 26. apríl, 
83 ára gamal.

Hansa Højsted, Funn­
ingur, ættað úr Nólsoy, 
andaðist á Runavíkar 
Ellis- og røktarheimi 
26. apríl, 92 ára gomul.

Margretha Hansen, 
fødd Sørensen, Húsavík, 
andaðist á Áargarði 21. 
apríl, 95 ára gomul.

Hans Andreas Magn­
ussen, vanliga kallaður 
Diaba, fyrrverandi 
tannlækni á Tvøroyri, 
andaðist í heimunum 
í Humlebæk, 22. 
apríl, 84 ára gamal.

John Martin Gaard, 
ættaður úr Fámjin, 
búsitandi í Vági and­
aðist í nátt á Suður­
oyar Sjúkrahúsið, 
84 ára gamal.

Jørleif Kúrberg úr 
Havn, andaðist á 
Landssjúkrahúsinum, 
sunnudagin 22. apríl, 
76 ára gamal.

Eyðvør og Sophus nýggir limir 
í Handilsvinnufelagnum 

Eyðvør Berg og Sophus Dal Christiansen nýggir nevndarlimir í 
Handilsvinnufelagnum

Týsdagin 24. apríl 2018 var 
aðalfundur í Handilsvinnu
felagnum. Gunnar Mohr og 
Tummas Hanus Dam stóðu 
fyri vali. 

Gunnar tók við afturvali, 
meðan Tummas Hanus valdi 

at takka fyri seg eftir drúgva 
tænastu í felagnum. Vegna 
nógvu uppstillingarnar til 
nevndarvalið gjørdi Rod
mundur Nielsen av at taka 
seg úr nevndini. Í nýggju 
nevndini í Handilsvinnu

felagnum sita Petur Eirik 
Djurhuus, Regin W. Dals
gaard, Gunnar Mohr, Eyðvør 
Berg og Sophus Dal Christi
ansen. Tiltakslimir eru Berg
ur R. Dam Jensen og Axel Mc 
Intosh.

Nevndin skipar seg á 
komandi nevndarfundi.

Jákup Olsen, fyrrverandi lærari, býráðslimur og 
løgtingsmaður

  

TVEIR KENDIR ARGJAMENN FØDDIR SAMA DAG
Í dag fylla tveir kendir argjamenn 52 ár. Báðir eru barnvaksnir á Argjum, hava gingið síni barnár í Argja skúla – og tað síðsta árið 
á Venjingarskúlanum. Bergur Debes Joensen er prestur í Tórshavnar vestara prestagjaldi, sum eisini umfatar kirkjuna í heimbygd­
ini. Jóhan Dalsgaard – alias Jóhan í Kollafirði – er útbúgvin elektromekanikari og námsfrøðingur og hevur landbúnaðarútbúgv­
ing. Hann hevur arbeitt í oljufýrtænastuni og verið tangabilførari. Men bandið, hann gav út í 1995, gav honum kelinavn­
ið »Jóhan í Kollafirði«. Eitt skiftið var hann næstan politikari: Í 2004 stovnaði hann Hin Stuttliga Flokkin og stillaði 
upp til løgtingsvalið. Hann varð tó ikki valdur. Hann fekk 747 atkvøður og var sostatt 244 atkvøður ov stuttur.

Anna Abelsen og Hans Pauli Samuelsen, á 
Eiði fingu ein fittan prins 19. apríl, sum var 
49 cm langur og vigaði 2870 gramm.

Poula, Magna, Philip, Boas og Hanna Sigrid 
fingu 25. apríl eina lítasystir. Hon var 55 cm 
long og viðagi 4740 gramm. Foreldrini eru 
Margreta og Óli Andreas Hammer av Eiði.


